
ᒪᐃ 10, 2019 
 
ᕗᕋᐃᔭᓐ ᐊᒡᓘᒃᑲᖅ 
ᓄᓇᕗᒥ ᐸᕐᓇᐃᔩᑦ  
ᑎᑎᖅᑲᓂᐊᕐᕕᒃ 419  
ᐊᕐᕕᐊᑦ, ᓄᓇᕗᑦ  X0C 0E0 
 
ᑐᓂᔭᑦ ᐃᕐᖐᓈᖅᑕᐅᑎᒃᑯᑦ ᑐᕌᖅᑎᑕᐅᓪᓗᑎᒃ ᑕᕝᕗᖓ Aglukark@nunavut.ca  
 
ᐱᔾᔪᑎᒋᓪᓗᒋᑦ:  ᑐᔅᓯᕋᐅᑕᐅᓯᒪᔪᑦ ᐋᖅᑭᒋᐊᕐᓯᒪᓪᓗᑎᒃ ᓯᕗᓪᓕᕐᐹᒥᑦ ᕿᑭᖅᑖᓘᑉ ᐅᐊᓐᓇᖓᓂ 
ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑏᑦ  
 
ᐊᒡᓘᒃᑳᕐᖓᐃ, 
 
ᑖᓐᓇ ᑎᑎᖅᑲᖅ ᑭᐅᔾᔪᑎᒋᓪᓗᒍ ᓄᓇᕗᒥ ᐸᕐᓇᐃᔨᓄᑦ ᖃᐅᔨᒃᑲᐃᔾᔪᑎᒋᔪᔭᖓᓐᓄᑦ ᑎᑎᕋᖅᑕᐅᓂᑯᐃᑦ ᒫᑦᓯ 
22, 2019, ᑐᙵᓱᑦᑎᑦᑎᓂᕋᖅᑐᓯ ᑎᑎᕋᕐᓯᒪᔪᓂᑦ ᐅᖃᐅᓯᔅᓴᕆᔭᐅᔪᓂᑦ ᑐᔅᓯᕋᐅᑕᐅᓯᒪᔪᓄᑦ 
ᐋᖅᑭᒋᐊᖅᑕᐅᓯᒪᔪᓄᑦ ᓯᕗᓪᓕᕐᐹᒥ (ᐋᖅᑭᒋᐊᕐᓯᔾᔪᑕᐅᔪᒪᔪᑦ) ᕿᑭᖅᑖᓘᑉ ᐅᐊᓐᓇᖓᓂ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᐅᑎᓂᑦ (NBRLUP) ᑐᓂᔭᐅᓯᒪᔪᑦ ᑖᒃᑯᓇᙵᑦ ᐹᕕᓐᓛᓐ ᓴᕕᕋᔭᔅᓴᒥᒃ ᐅᔭᕋᓐᓂᐊᖅᑎᓂᑦ (ᐹᕕᓐᓛᓐ). 
ᑖᒃᑯᐊ ᑎᑎᖅᑲᐃᑦ ᐱᖃᓯᐅᑎᓯᒪᔪᑦ ᕿᑭᖅᑕᓂᒃᑯᑦ ᐃᓄᓕᒫᓄᑦ ᕿᒥᕐᕈᔭᐅᓂᐊᖅᑐᓂᑦ ᑎᑎᕋᕐᕕᔅᓴᖅ ᐊᒻᒪᓗ 
ᓇᓗᓇᐃᔭᐃᓯᒪᓪᓗᑎᒃ (I) ᕿᑭᖅᑕᓂᒃᑯᑦ ᐃᓱᒫᓘᑎᖏᓐᓂᑦ, ᐅᖃᐅᓯᔅᓴᖏᓐᓂᑦ ᐊᒻᒪᓗ/ᐅᕝᕙᓘᓐᓃᑦ 
ᐃᑲᔪᕐᓰᔾᔪᑎᖏᓐᓂᒃ ᐋᖅᑭᒋᐊᖅᑕᐅᒍᓯᒪᔪᓄᑦ; ᐊᒻᒪᓗ (II) ᕿᑭᖅᑕᓂᒃᑯᑦ ᓇᔫᑎᓗᑎᒃ ᐃᓄᒫᓂᑦ 
ᓈᓚᓐᓂᖃᕈᒪᒐᔭᕐᒪᖔᑕ, ᐊᒻᒪᓗ ᑕᐃᒪᐃᒍᒪᑉᐸᑕ, ᓱᒻᒪᐅᑕᕐᒪᖔᖅ.     
 
ᓇᐃᓈᕐᓯᒪᓪᓗᒋᑦ, ᕿᑭᖅᑕᓂᒃᑯᑦ ᐊᑐᓕᖁᔨᔾᔪᑎᓖᑦ ᐃᓄᓕᒫᓂᑦ ᑲᑎᒪᑎᑦᑎᓂᐅᒐᔭᖅᑐᒥᒃ ᐃᒡᓗᓕᖕᒥ, 
ᐃᓚᒋᔭᐅᓗᑎᒃ ᓴᓂᕋᔭᕐᒻᒥᐅᑦ ᑭᒡᒐᑐᖅᑎᖏᑦ, ᑖᓐᓇ ᐊᑐᖅᑕᐅᒐᔭᖅᑐᓂ ᐊᕙᑎᓕᕆᔨᒃᑯᑦ 
ᖃᐅᔨᓴᓚᐅᖅᑎᓪᓗᒋᑦ ᐹᕕᓐᓛᓐᑯᑦ ᑐᖏᓕᐊᓂ ᐱᓕᕆᐊᔅᓴᖓᓐᓄᑦ ᑐᔅᓯᕋᐅᑎᖓᓐᓄᑦ. ᐱᔾᔪᑎᖏᑦ 
ᕿᑭᖅᑕᓂᒃᑯᑦ ᖃᓄᐃᓕᖓᔾᔪᑎᖃᕐᓂᖏᓐᓄᑦ ᓇᓗᓇᐃᖅᑕᐅᓯᒪᔪᑦ ᑖᒃᑯᐊᖑᓪᓗᑎᒃ ᐊᑖᓃᑦᑐᑦ.  
 
ᓄᓘᔮᓕᕆᓂᖅ ᐃᓄᐃᑦ ᓄᓇᖁᑎᖓᓃᒻᒪᑦ. ᓄᓘᔮᓕᕆᓂᖅ ᒫᓐᓇ ᐃᓚᒋᔭᐅᒻᒪᑦ ᐊᒥᓲᙱᑦᑐᓄᑦ 
ᐅᔭᕋᓐᓂᐊᓂᕐᒥᒃ ᐱᓕᕆᔪᓂᑦ ᓄᓇᕗᒥ ᐊᒻᒪᓗ ᐊᐅᓚᓂᖃᖅᑐᑑᓪᓗᓂ ᕿᑭᖅᑕᓂ ᐊᐅᓚᑦᑎᕕᒻᒥ. ᓯᕗᓪᓕᕐᒥ 
ᐱᓕᕆᓂᐅᓂᐊᖅᑐᖅ ᐸᕐᓇᐅᑎᖓ ᐅᓂᒃᑳᖑᓚᐅᕐᓯᒪᒻᒪᑦ ᒫᑦᓯ 2008ᖑᑎᓪᓗᒍ, ᕿᑭᖅᑕᓂᒃᑯᑦ 
ᐃᓚᒋᔭᐅᖃᑦᑕᕐᓯᒪᔪᑦ ᐃᓘᓐᓇᓕᒫᑦᑎᐊᖏᓐᓂᒃ ᕿᒥᕐᕈᓂᐅᕙᑦᑐᓂᑦ ᐊᖏᕐᓯᒍᑕᐅᓯᒪᔪᓂᓪᓗ ᓄᓘᔮᓕᕆᓂᕐᒥᑦ. 
ᕿᑭᖅᑕᓂᒃᑯᑦ ᐃᑲᔪᕐᓰᓪᓗᑎᒃ ᓂᐱᖃᐅᔾᔨᖃᑦᑕᕐᓯᒪᔪᑦ ᐱᓕᕆᓂᐅᕙᑦᑐᑦ ᐋᖅᑭᑦᑕᐅᓯᒪᔪᑦ ᒪᓕᑦᑐᒋᑦ ᓄᓇᕗᑦ 
ᐊᖏᖃᑎᒌᒍᑎᖏᑦ ᑕᐃᒫᒃ ᖃᐅᔨᒪᑦᑎᐊᖃᑦᑕᓂᐊᕐᖓᑕ ᐃᓄᐃᑦ ᐱᖃᑕᐅᖃᑦᑕᕐᓂᖏᑦ 
ᓂᑲᒍᓲᑕᐅᑦᑎᐊᕋᓗᐊᕐᒪᖔᖅ. ᕿᑭᖅᑕᓂᒃᑯᑦ ᓱᓕ ᑲᑦᑐᖓᐃᕈᑎᖃᕐᓯᒪᔪᑦ ᐃᑲᔪᕐᓱᐃᖃᑦᑕᓂᐊᕐᓂᕐᒥᒃ 
ᖃᓄᓕᒫᖅ ᐃᓄᓕᒫᓂᑦ ᐃᓚᒋᔭᐅᑎᑦᑎᔭᕆᐊᖃᕐᓂᕐᒥᒃ ᑐᑭᑖᕈᑕᐅᓂᐊᖅᑐᓄᑦ ᐱᓕᕆᐊᓂᑦ ᒪᓕᑦᑐᒋᑦ 
ᐱᓇᓱᐊᕋᔅᓴᖅᑖᕆᓯᒪᔭᖏᑦ ᐸᕐᓇᐃᔩᑦ, ᐃᓚᖓᑦ ᓄᓇᕗᒥ ᑎᒥᙳᖅᑎᑕᐅᓯᒪᔪᓂᑦ ᐊᖏᕈᑎᑎᒍᑦ ᐃᓄᓕᒫᓄᑦ 
ᒐᕙᒪᒃᑯᓐᓂᑦ ᓄᓇᕗᑦ ᐊᖏᖃᑎᒌᒍᑎᑎᒍᑦ.  
 
ᑖᓐᓇ ᑭᐅᔾᔪᑎ ᐋᖅᑭᒋᐊᕐᓯᒍᑕᐅᔪᒪᔪᓄᑦ ᑐᓂᔭᖅ ᐱᔾᔪᑎᒋᓪᓗᒍ ᐸᕐᓇᐃᔩᑦ ᑐᑭᑖᕈᑎᖓᑦ 
ᐱᒋᐊᖅᑎᑦᑎᑲᓐᓂᕈᒪᓪᓗᑎᒃ ᐃᓄᓕᒫᓄᑦ ᕿᒥᕐᕈᔭᐅᑎᑦᑎᓂᕐᒥᒃ ᐋᖅᑭᒋᐊᕐᓯᒍᑕᐅᒍᒪᔪᓂᑦ, 
ᐱᒋᐊᕈᑎᖃᕐᓯᒪᓪᓗᑎᒃ ᑎᑎᖅᑲᑎᒍᑦ ᐹᕕᓐᓛᓐᑯᓐᓄᑦ ᓯᑎᐱᕆ 28, 2018ᖑᑎᓪᓗᒍ. ᓯᑎᐱᕆ 28ᒥ ᑎᑎᖅᑲᖅ 

ᐹᕕᓐᓛᓐᑯᓐᓄᑦ, ᐸᕐᓇᐃᔨᒃᑯᑦ ᐹᕕᓐᓛᓐᑯᓐᓂᑦ ᐅᔾᔨᕆᔭᐅᑎᑦᑎᓯᔪᒻᒪᑕ ᐃᓄᓕᒫᓄᑦ ᕿᒥᕐᕈᔭᐅᑎᑦᑎᓪᓗᑎᒃ 
ᐃᓱᒪᔅᓴᕐᓯᐅᕈᑕᐅᒃᑲᓐᓂᖁᓪᓗᒋᑦ ᐋᖅᑭᒋᐊᕐᓯᔾᔪᑎᒋᔪᒪᔭᖏᑦ, ᐱᔾᔪᑎᖃᖅᑐᑎᒃ ᑎᑎᕋᕐᓯᒪᔪᓂᑦ ᐱᔾᔪᑎᖏᓐᓂᒃ 
ᑲᓇᑕᐅᑉ ᒐᕙᒪᒃᑯᖏᓐᓂᑦ 2014ᒥ 2018ᒧᑦ, ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂᑦ 2018ᒥ. ᐸᕐᓇᐃᔩᑦ 
ᑐᔅᓯᕋᔪᒻᒥᔪᑦ ᑎᑎᖅᑲᓂᑦ ᐱᔾᔪᑎᓕᓐᓂᑦ ᐊᓯᔾᔨᕐᓂᐊᖅᑐᓂᑦ ᓄᓘᔮᓕᕆᓂᕐᒥᑦ, “ᐃᓚᒋᔭᐅᓪᓗᓂ 
ᐃᓱᒪᔅᓴᕐᓯᐅᕈᑕᐅᓂᖓ ᐊᐃᑉᐹ ᐊᖅᑯᑎᑯᑖᔅᓴᖅ ᐅᐊᓐᓇᖓᓂ ᕿᙳᐊᑕ…” 
ᐊᑕᐅᑦᑎᒃᑯᑦ ᐋᖅᑭᒋᐊᕐᓯᔾᔪᑎᒋᔪᒪᔭᖏᓐᓄᑦ ᐸᕐᓇᐃᔨᒃᑯᓅᖅᑕᐅᓯᒪᔪᓄᑦ, ᐹᕕᓐᓛᓐᑯᑦ ᑐᓂᓯᓯᒪᔪᑦ ᑐᔅᓯᕋᐅᒻᒥᑦ 
ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓄᑦ (ᐊᕙᑎᓕᕆᔨᒃᑯᓐᓄᑦ) ᑐᖏᓕᐊᓂ ᐱᓕᕆᐊᔅᓴᒥ 
ᐱᕙᓪᓕᐊᑎᑦᑎᔾᔪᑎᔅᓴᓂᑦ ᑐᔅᓯᕋᐅᑎᖏᓐᓂᑦ (ᑐᖏᓕᐊᓂ ᐱᓕᕆᐊᔅᓴᖅ). ᑐᔅᓯᕋᐅᓯᐅᕈᑎᖓᑦ ᑐᖏᓕᐊᓂ 
ᐱᓕᕆᐊᔅᓴᕐᒥᑦ ᑲᒪᒋᔭᐅᕙᓪᓕᐊᔪᖅ ᑭᖑᓪᓕᕐᐹᒥᑦ ᓈᓚᓐᓂᖃᕈᒫᖅᑐᑎᒃ ᐋᖅᑭᓯᒪᓪᓗᓂ ᓯᑎᐱᕆ 2019ᒥ 
ᒥᑦᑎᒪᑕᓕᒻᒥ. ᑕᒪᑐᒧᖓ ᐃᓱᒪᔅᓴᕐᓯᐅᕈᑕᐅᔪᒧᑦ ᑖᓐᓇ ᐱᔾᔪᑎᒋᓪᓗᒍ ᐋᖅᑭᒋᐊᕐᓯᒍᑕᐅᔪᒪᔪᖅ ᑖᓐᓇ 
ᑐᖏᓕᐊᓂ ᐱᓕᕆᐊᔅᓴᖅ ᑐᔅᓯᕋᐅᑎᖃᕐᓯᒪᒻᒪᑦ ᐊᖏᔪᒥᒃ ᐃᓚᒋᓂᐊᖅᖓᓂᒃ, ᐅᐊᓐᓇᖓᓂ 
ᐊᖅᑯᑎᑯᑖᖑᒐᔭᖅᑐᒥᒃ ᐊᑯᓐᓂᖓᓃᒃᑲᔭᖅᑐᒥᒃ ᓄᓘᔮᑦ ᕿᙳᐊᑕᓗ ᐃᓗᐊᓃᒃᑲᔭᖅᑐᓂ ᑭᓱᑐᐃᓐᓇᕐᓄᑦ 
ᐊᖅᑯᑕᐅᕙᑦᑑᑉ ᒪᓕᑦᑐᒋᑦ ᕿᑭᖅᑖᓘᑉ ᐅᐊᓐᓇᖓᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑏᑦ ᐊᖅᑭᒋᐊᕈᑦ ᐱᖓᔪᐊᑦ. 
ᐊᕙᑎᓕᕆᔨᒃᑯᑦ ᒫᓐᓇ ᖃᐅᔨᓴᕐᖓᑕ ᐊᑑᑎᓂᕆᒐᔭᖅᑕᖏᓐᓂᒃ, ᐃᓚᒋᔭᐅᓪᓗᑎᒃ ᐊᑑᑎᕙᓪᓕᐊᒐᔭᖅᑐᑦ, 
ᑐᖏᓕᐊᓂ ᐱᓕᕆᐊᔅᓴᕐᒥ ᑐᔅᓯᕋᐅᑕᐅᓯᒪᔪᓂᑦ. ᑲᒪᒋᔭᐅᓂᖏᑦ ᑐᖏᓕᐊᓂ ᐱᓕᕆᐊᔅᓴᑦ ᐸᕐᓇᐃᔨᒃᑯᓐᓄᑦ 
ᐃᓱᒪᒋᔭᐅᒋᐊᖃᕐᖓᑕ ᐃᓱᒪᒋᓪᓗᒋᑦ ᐱᒋᐊᖅᑎᑎᒃᑲᓂᕐᓂᖏᑦ ᐋᖅᑭᒋᐊᕐᓯᒍᑕᐅᔪᒪᔪᓂᑦ.  
 

I. ᐃᓱᒫᓘᑏᑦ, ᐅᖃᐅᓯᔅᓴᐃᑦ ᐊᒻᒪᓗ/ᐅᕝᕙᓘᓐᓃᑦ ᐃᑲᔪᕐᓰᓂᖅ ᐋᖅᑭᒋᐊᕐᓯᒍᑕᐅᒍᒪᔪᓂᑦ  
 
ᕿᑭᖅᑕᓂᒃᑯᑦ ᓂᕆᐅᑦᑐᑦ ᕿᒥᕐᕈᓂᐊᕆᐊᔅᓴᖏᓐᓂᒃ ᐋᖅᑭᒋᐊᕐᓯᒍᑕᐅᔪᒪᔪᓂᑦ ᓴᖅᑭᔮᖅᑐᒥᒃ ᓈᒻᒪᑦᑐᒥᓪᓗ 
ᐃᓄᓕᒫᖅᑎᒍᑦ ᐱᓕᕆᓗᑎᒃ.  
 
ᐃᓄᐃᑦ ᐊᑑᑎᕕᐅᓂᐊᕐᖓᑕ ᐋᖅᑭᒋᐊᖅᑕᐅᑉᐸᑦ ᕿᑭᖅᑖᓘᑉ ᐅᐊᓐᓇᖓᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᒻᒧᑦ 
ᓴᓇᓂᐊᖅᑲᑕ ᑭᓱᑐᐃᓐᓇᕐᓄᑦ−ᐊᑐᖅᑕᐅᖃᑦᑕᓂᐊᖅᑐᒥᒃ ᐊᖅᑯᑎᔅᓴᒥᒃ ᓂᒋᐊᓅᖓᔪᒥᒃ ᓄᓘᔮᓕᕆᕕᒻᒥᑦ. 
ᓄᓘᔮᓕᕆᕕᒃ ᓈᒻᒪᒋᔭᐅᓯᒪᒐᓗᐊᖅᑎᓪᓗᒍ ᐊᕙᑎᓕᕆᔨᒃᑯᓐᓂᑦ ᐊᑑᑎᓂᐊᖅᑐᓂᑦ 
ᖃᐅᔨᓴᕈᑎᒋᒋᐊᖃᕐᓯᒪᔭᖏᓐᓂᑦ 2012ᒥ, ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒧᑦ ᑕᑯᓐᓈᖅᑕᐅᓂᖓ ᐃᓄᓐᓄᑦ 
ᐊᑐᖅᑕᐅᖃᑦᑕᕐᓂᖓᓄᑦ ᓄᓇᖏᑦ ᐃᒪᖏᓪᓗ ᐊᑯᓐᓂᖓᓃᑦᑐᑦ ᓄᓘᔮᑦ ᐊᒻᒪᓗ ᐃᒃᐱᑭᑦᑐᕐᔪᐊᖅ ᐱᒻᒪᕆᐅᒻᒪᑕ 
ᑐᑭᓯᔭᐅᔭᕆᐊᖃᕐᓂᖏᑦ. ᐋᖅᑭᒋᐊᖅᑕᐅᒍᒪᓯᒪᔪᑦ ᐊᑑᑎᙳᓱᒻᒪᑕ ᐃᓄᓐᓄᑦ ᐅᖓᑖᓅᖓᔪᒥᒃ ᐸ2ᕐᓇᐅᑏᑦ 
ᐊᖅᑯᑎᐅᖃᑦᑕᓂᐊᖅᑐᖅ ᑐᙵᕕᖃᖅᑎᑕᐅᔪᕐᔫᔮᕐᖓᑦ ᐱᔭᕇᖅᑕᐅᓯᒪᔪᓄᑦ ᓄᓇᕗᒥ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᐅᑎᓂᑦ. ᐅᖓᓯᓐᓂᖓ ᓄᓘᔮᓂᑦ ᐃᒃᐱᑭᑦᑐᕐᔪᐊᕐᒧᑦ, ᐅᖓᑖᓃᓗᐊᒻᒪᕆᒻᒪᑦ 100km ᓂᒋᐊᓂ ᑭᓪᓕᖓᑕ 
ᐸᕐᓇᐅᑎᓂᑦ, ᑕᒪᓐᓇ ᐃᓄᓐᓄᑦ ᐅᖃᐅᓯᖃᕐᕕᐅᓯᒪᕕᐅᑎᒻᒪᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒧᑦ. ᕿᑭᖅᑕᓂᒃᑯᑦ 
ᐊᐱᕆᔪᑦ ᐸᕐᓇᐃᔨᓂᑦ ᖃᐅᔨᒪᒋᐊᑦᑎᐊᖁᓪᓗᒋᑦ ᓈᒻᒪᑦᑐᒥᒃ ᐃᓄᐃᑦ ᐅᖃᕐᕕᖃᖅᑎᑕᐅᓂᐊᕋᓗᐊᕐᒪᖔᑕ 
ᑐᑭᑖᕈᑕᐅᓂᐊᖅᑐᓄᑦ ᐊᑑᑎᓂᐊᖅᑐᓄᑦ ᑖᒃᑯᓄᖓ. ᕿᑭᖅᑕᓂᒃᑯᑦ ᐅᔾᔨᕈᓱᒻᒥᔪᑦ ᑐᓂᔭᐅᕋᑖᕐᓯᒪᔪᓂᑦ 
ᐸᕐᓇᐃᔨᒃᑯᓐᓄᑦ ᕿᑭᖅᑖᓗᒻᒥ ᐆᒪᔪᓕᕆᓂᕐᒧᑦ ᑲᑎᒪᔨᓃᙶᖅᑐᓂᑦ 2016ᒥ ᑎᑎᕋᖅᑕᐅᒋᐊᙵᕐᓯᒪᔪᓂᑦ 
ᐸᕐᓇᐅᑎᓂᑦ ᐃᓚᓕᐅᔾᔨᓯᒪᖁᓪᓗᒋᑦ ᖃᓂᒋᔭᓕᓐᓂᑦ ᐅᕝᕙᓘᓐᓃᑦ ᖃᓕᕇᓐᓂᖃᖅᑐᓂᑦ ᑐᔅᓯᕋᐅᑕᐅᓯᒪᔪᓄᑦ 
ᓂᒋᐊᓂ ᐊᖅᑯᑎᑯᑖᔅᓴᐅᑉ ᕿᒥᕐᕈᔭᐅᒃᑲᓐᓂᕆᐊᖃᕈᑎᒋᒐᔭᖅᑕᖏᓐᓂᒃ ᑖᓐᓇ ᑕᐃᒪᐃᓕᖓᑎᓪᓗᒍ.  
 
ᐱ2ᔪᑎᒋᓪᓗᒋᑦ ᐋᖅᑭᒋᐊᖅᑕᐅᒍᒪᔪᑦ ᑖᒃᑯᐊ ᐱᔾᔪᑎᒋᓗᐊᖅᑐᒋᑦ, ᕿᑭᖅᑕᓂᒃᑯᑦ ᐃᓱᒫᓘᑎᖏᑦ 
ᐱᓕᕆᐊᖑᕙᓪᓕᐊᔪᓂᑦ ᒪᓕᒻᒪᑕ, ᐱ2ᔪᑎᒋᓪᓗᒋ2ᑦ ᐊᕙᑎᓕᕆᔨᒃᑯᑦ ᕿᒥᕐᕈᓂᖏᑦ ᑐᖏᓕᐊᓂ ᐱᓕᕆᐊᔅᓴᓂᑦ 
ᒫᓐᓇ ᑲᒪᒋᔭᐅᔪᓂᑦ, ᐊᒻᒪᓗᑦᑕᐅᖅ ᑐᑭᓯᓇᕐᓂᖏᑦ ᐊᑐᖅᑕᐅᔭᕆᐊᓖᑦ ᕿᑭᖅᑖᓘᑉ ᐅᐊᓐᓇᖓᓂ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑎᓃᑦᑐᓂᑦ, ᐃᓚᒋᔭᐅᓪᓗᑎᒃ ᑕᐃᒃᑯᐊ ᑎᑎᕋᖅᑕᐅᓯᒪᔪᑦ 3.5.11ᒥ 3.5.12ᒥᓗ.  

ᑐᔅᓯᕋᐅᑕᐅᒋᐊᙵᕐᓯᒪᔪᑦ ᑖᒃᑯᓇᓂ ᐋᖅᑭᒋᐊᖅᑕᐅᔪᓂᑦ ᑲᑐᔾᔨᓪᓗᑎᒃ ᐸ3ᕐᓇᐃᔨᒃᑯᓐᓂᑦ/ᐊᕙᑎᓕᕆᔨᒃᑯᓐᓂᑦ 
ᑲᒪᒋᔭᐅᓪᓗᑎᒃ ᐱᓕᕆᐊᖑᒋᐊᖃᕐᓯᒪᒻᒪᑕ, ᐃᓚᒋᔭᐅᓪᓗᑎᒃ ᓇᓗᓇᐃᖅᑕᐅᔭᕆᐊᓖᑦ ᖃᓄᐃᓕᒍᑕᐅᔪᑦ 
ᐊᑑᑎᓂᐊᖅᑐᓂᑦ ᖃᐅᔨᓴᕈᑎᖏᓐᓂᑦ ᐱᔭᕇᔭᖅᑕᐅᓚᐅᙱᓐᓂᖏᓐᓂ ᕿᑭᖅᑖᓘᑉ ᐅᐊᓐᓇᖓᓂ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑎᓂᑦ ᐋᖅᑭᒋᐊᖅᐅᔪᑦ ᐊᑯᓐᓂᖏᓐᓂ 2011ᒥ 2014ᒧᑦ. ᒥᓂᔅᑕᐃᑦ ᐊᖏᓚᐅᕐᓯᒪᑎᑦᑐᑦ 
2014ᒥ ᓂᒋᐊᓂ ᐊᖅᑯᑎᑯᑖᔅᓴᒥᒃ ᐋᖅᑭᒋᐊᖅᑕᐅᒍᒪᔪᒥᒃ ᑎᑎᕋᕐᓯᒪᓪᓗᑎᒃ ᐱᔾᔪᑎᖏᑦ. ᒫᓐᓇ, ᑕᐃᒫᒃ ᓱᓕ, 
ᑖᒃᑯᐊ ᐋᖅᑭᒋᐊᖅᑕᐅᒍᒪᔪᑦ ᑐᔅᓯᕋᐅᑕᐅᔪᑦ ᐱᒋᐊᖅᑎᑕᐅᒃᑲᓐᓂᓕᕐᒥᒻᒪᑕ ᐊᕙᑎᓕᕆᔨᒃᑯᑦ ᐊᑑᑎᓂᐊᑐᓂᑦ 
ᖃᐅᔨᓴᕐᓂᖃᖅᑎᓪᓗᒋᑦ ᐊᑕᐅᑦᑎᒃᑯᑦ ᑲᒪᒋᔭᐅᓪᓗᑎᒃ ᑐᖏᓕᐊᓂ ᐱᓕᕆᐊᔅᓴᕐᒨᖓᔪᑦ. 
ᐱᒻᒪᕆᐅᓗᐊᙳᐊᖅᑐᖅ ᐃᓚᖓᓐᓂ ᑐᖏᓕᐊᓂ ᐱᓕᕆᐊᔅᓴᓂᑦ ᐊᑑᑎᓂᐊᖅᑐᓂᑦ ᖃᐅᔨᓴᕐᓂᕐᒥ 
ᐊᑑᑎᕙᓪᓕᐊᔪᓂᑦ, ᐃᓚᒋᔭᐅᓪᓗᓂ ᐃᓱᒪᔅᓴᕐᓯᐅᕈᑕᐅᓂᖓ ᐅᐊᓐᓇᖓᓂ ᐊᖅᑯᑎᑯᑖᔅᓴᖅ ᕿᙳᐊᓄᑦ ᐊᒻᒪᓗ 
ᓂᒋᐊᓂ ᐊᖅᑯᑎᑯᑖᔅᓴᖅ ᐃᒃᐱᑭᑦᑐᕐᔪᐊᕐᒨᖓᔪᖅ.  
 
ᐊᑑᑎᕙᓪᓕᐊᔪᑦ ᐃᓱᒫᓗᒋᔭᐅᓗᐊᕐᖓᑕ ᕿᑭᖅᑕᓂᒃᑯᓐᓄᑦ ᐊᕙᑎᓕᕆᔨᒃᑯᓐᓂᑦ ᐱᓕᕆᐊᖑᓂᖏᓐᓂ ᑖᒃᑯᐊ 
ᐹᕕᓐᓛᓐᑯᑦ ᒥᑭᓪᓕᑎᑦᑎᓯᒪᕙᓗᓐᓂᖏᓐᓂᑦ ᐊᑑᑎᕙᓪᓕᐊᓂᐊᖅᑐᓂᑦ ᐊᑑᑎᕙᓪᓕᐊᔪᓂᑦ − 
ᐊᒥᓱᕈᕐᐸᓪᓕᐊᕙᒻᒪᑕ, ᓄᐊᑉᐸᓪᓕᐊᕙᒻᒪᑕ, ᐊᖏᓪᓕᕙᓪᓕᐊᕙᒻᒪᑕ ᐅᕝᕙᓘᓐᓃᑦ 
ᐊᔾᔨᒌᙱᑐᒡᒍᑎᐅᓕᖃᑦᑕᕐᖓᑕ ᑭᓱᑐᐃᓐᓇᐃᑦ. ᕿᑭᖅᑕᓂᒃᑯᑦ ᐃᓱᒫᓘᑎᖓᑦ ᐱᐅᙱᓂᕐᓴᕈᖅᑎᑕᐅᓯᒪᒻᒪᑦ 
ᐱᔾᔪᑎᖓᓐᓂᒃ ᒫᓐᓇ ᐊᒻᒪᓗ ᓈᒪᔪᓂᑦ ᐊᑑᑎᕙᓪᓕᐊᔪᓂᑦ ᖃᐅᔨᓴᕈᑎᖃᕐᓂᖓᓐᓄᑦ ᓱᓕ ᐊᑐᐃᓐᓇᐅᖏᒻᒪᑕ 
ᐱᓕᕆᖃᑕᐅᔪᓄᑦ ᕿᒥᕐᕈᔭᐅᔪᓐᓇᕐᓗᑎᒃ, ᐃᓚᒋᔭᐅᓪᓗᑎᒃ ᐸᕐᓇᐃᔨᒃᑯᑦ ᐋᖅᑭᒋᐊᕈᒪᓯᒪᔭᖏᓐᓄᑦ. ᐹᕕᓐᓛᓐᑯᑦ 
ᑲᑦᑐᖓᐃᕈᑎᖃᕐᓯᒪᔪᑦ ᑐᑭᓯᑎᑦᑎᒋᐊᕈᑎᖃᕈᒫᕐᓂᐊᖅᑐᑎᒃ ᐊᑑᑎᕙᓪᓕᐊᔪᓂᑦ ᖃᐅᔨᓴᕈᑎᓂᑦ ᒪᐃ 13, 2019 
ᑐᖔᓂ. ᕿᑭᖅᑕᓂᒃᑯᑦ ᐅᖃᐅᓯᖃᓛᖅᑐᑦ ᐃᓱᒫᓘᑎᖏᓐᓂᒃ ᐱᔾᔪᑎᒋᓪᓗᒋᑦ ᐊᑑᑎᓂᕆᓂᐊᖅᑕᖏᑦ 
ᐊᑑᑎᕙᓪᓕᐊᔪᑦ ᐊᕙᑎᓕᕆᔨᒃᑯᑦ ᐱᓕᕆᓂᖓᓐᓂ ᐊᕙᑎᓕᕆᔨᒃᑯᓐᓄᑦ, ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ 
ᑕᑯᓐᓈᖅᑐᑦ ᑕᒪᑐᒥᖓ ᑕᒪᑐᒧᖓ ᐊᑦᑐᐊᓂᖓᓂᒃ ᐅᖃᐅᓯᐅᔭᕆᐊᖃᕐᓂᖓ ᐸᕐᓇᐃᔨᒃᑯᓐᓄᑦ. 
ᐊᑐᖅᑕᐅᔪᓐᓇᕋᔭᙳᐊᖅᑑᔮ*ᑐᖅ ᐸᕐᓇᐃᔨᒃᑯᓐᓄᑦ ᐃᓱᒪᒋᔭᖃᕆᐊᖅᑲᑕ ᑭᖑᕙᕆᐊᕐᓯᓗᑎᒃ 
ᐃᓱᒪᔅᓴᕐᓯᐅᕈᑎᖃᕐᓂᕐᒥᒃ ᐋᖅᑭᒋᐊᖅᑕᐅᒍᓯᒪᔪᓂᑦ ᐱᔭᕇᖅᑕᐅᒐᓱᓐᓂᖏᓐᓂ ᐊᕙᑎᓕᕆᔨᒃᑯᓐᓄᑦ 
ᕿᒥᕐᕈᔭᐅᓂᖏᓐᓂᒃ ᑐᖏᓕᐊᓂ ᐱᓕᕆᐊᔅᓴᑦ.  
 
ᕿᑭᖅᑖᓘᑉ ᐅᐊᓐᓇᖓᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑏᑦ ᐃᓚᖃᕐᖓᑕ ᑐᑭᓯᓇᑦᑎᐊᖅᑐᓂᑦ 
ᒪᓕᑦᑎᐊᕋᓗᐊᕐᒪᖔᑕ ᐊᑐᕆᐊᖃᖅᑕᖏᓐᓂᒃ ᑐᔅᓯᕋᕐᓯᒪᔪᑦ ᑲᒪᒋᔭᖃᕐᓂᐊᑎᓪᓗᒋᑦ ᐊᑑᑎᕙᓪᓕᐊᔪᓂᑦ 
ᑐᔅᓯᕋᐅᑎᖓᓐᓂ. ᐊᑑᑎᕙᓪᓕᐊᔪᑦ ᐃᓚᖃᕐᖓᑕ ᓂᕆᐅᓇᖅᑐᓂᑦ ᐱᓕᕆᓂᐅᒐᔭᖅᑑᔮᖅᑐᓂᑦ, ᐃᓚᒋᔭᐅᓪᓗᓂ 
ᑐᖏᓕᐊᓂ ᐱᓕᕆᐊᖑᒍᒪᔪᑦ ᑐᔅᓯᕋᐅᑕᐅᓂᖓ.  
 

“3.5.11 ᐃᓘᓐᓇᑎᒃ ᐱᓕᕆᖃᑕᐅᔪᑦ ᐱᕙᓪᓕᐊᑎᑦᑎᔪᒪᔪᑦ ᐃᖏᕐᕋᖃᑦᑕᖅᑐᓄᑦ ᐊᒻᒪᓗ/ᐅᕝᕙᓘᓐᓃᑦ 
ᑐᓴᐅᒪᖃᑦᑕᐅᑎᓂᕐᒧᑦ ᐊᖅᑯᑎᔅᓴᒥᒃ ᑐᓂᓯᔪᔅᓴᐅᕗᑦ ᐸᕐᓇᐃᔨᓄᑦ ᓇᓗᓇᐃᔭᕐᓯᒪᑦᑎᐊᖅᑐᓂᑦ 
ᑐᔅᓯᕋᐅᑎᓂᑦ ᐋᖅᑭᒋᐊᖅᑕᐅᒍᒪᔪᓂᑦ. ᑖᒃᑯᐊ ᑐᔅᓯᕋᐅᑏᑦ ᐃᓚᖃᕆᐊᓖᑦ ᖃᐅᔨᓴᕈᑕᐅᓯᒪᔪᓂᑦ 
ᐊᖅᑯᑕᐅᖔᕈᓐᓇᕋᔭᖅᑐᓂᑦ, ᐊᒻᒪᓗᑦᑕᐅᖅ ᐊᑑᑎᕙᓪᓕᐊᔪᓂᑦ ᐊᖅᑯᑎᒋᔪᒪᓯᒪᔪᖓᓐᓂᒃ...” 
(ᓇᓗᓇᐃᕆᐊᒃᑲᓂᕐᓯᒪᓪᓗᒍ) 

 
ᔮᓐᓄᐊᓕ 18, 2019ᖑᑎᓪᓗᒍ, ᑎᑎᖅᑲᐃᑦ ᑐᓂᔭᐅᔪᔪᑦ, ᐹᕕᓐᓛᓐᑯᑦ ᑐᓂᓯᔪᒻᒪᑕ ᐊᒥᓱᕐᔪᐊᕌᓗᓐᓂᑦ 
ᑎᑎᕋᕐᓯᒪᔪᓂᑦ ᓈᒻᒪᓈᕐᓯᒪᑎᑦᑎᒋᐊᖅᑐᑎᒃ ᐸ3ᕐᓇᐃᔩᑦ ᕿᓄᔾᔪᑎᒋᓚᐅᕐᓯᒪᔭᖓᓐᓂᒃ ᓯᑎᐱᕆ 28, 
2018ᖑᑎᓪᓗᒍ. ᑭᓯᐊᓂᓕ, ᐊᑑᑎᕙᓪᓕᐊᔪᓂᑦ ᖃᐅᔨᓴᕈᑕᐅᓯᒪᔪᑦ ᑐᓂᔭᐅᓯᒪᔪᑦ ᐹᕕᓐᓛᓐᑯᓐᓂᑦ, 
ᑎᑎᕋᖅᑕᐅᓂᖏᑦ 9 ᐊᑑᑎᕙᓪᓕᐊᔪᑦ ᐊᒻᒪᓗ ᐊᓯᖏᑦ ᖃᐅᔨᓴᕈᑕᐅᓯᒪᔪᑦ ᑎᑎᕋᖅᑕᐅᓯᒪᓪᓗᓂ ᐅᓪᓗᖓ ᔫᓂ 
2013, ᑎᑎᕋᖅᑕᐅᓚᐅᕐᓯᒪᒻᒪᑕ ᓯᕗᕐᖓᒍᑦ ᑮᓇᐅᔭᐃᑦ ᐃᓯᕐᐸᓪᓕᐊᓂᕆᓂᐊᖅᑕᖏᓐᓅᖓ3ᓗᑎᒃ. 
ᕿᒥᕐᕈᔾᔪᑕᐅᓯᒪᙱᑐᓪᓕ ᑐᖏᓕᐊᓂ ᐱᓕᕆᐊᔅᓴᑦ ᑖᒃᑯᓇᓂ ᖃᐅᔨᓴᕈᑎᓂᑦ. ᐃᓱᒪᓇᓪᓚᕆᒃᑲᓗᐊᕐᖓᑦ 

ᐅᐊᓐᓇᖓᓂ ᐊᖅᑯᑎᑯᑖᔅᓴᖅ ᓇᓗᓇᕋᔭᙱᒻᒪᑦ ᐃᓱᒪᔅᓴᕐᓯᐅᕈᑕᐅᒋᐊᖃᓪᓚᕆᓐᓂᖓᓂᒃ. 
ᓇᓗᓇᙱᑎᐊᖅᑐᓂᑦ ᐊᑑᑎᕙᓪᓕᐊᓂᐊᖅᑐᓂᑦ ᐱᑕᖃᕐᖓᑦ ᐊᖅᑯᑎᑯᑖᔅᓴᕐᒥ ᐊᐅᓚᓂᖃᕋᔭᖅᑐᒥ 
ᐃᒃᐱᑭᑦᑐᕐᔪᐊᕐᒥ ᕿᙳᐊᓄᑦ ᕿᑭᖅᑖᓗᒻᒥ.  
 
ᐹᕕᓐᓛᓐᑯᑦ ᓂᕈᐊᕐᓯᒪᒻᒪᑕ ᓇᓗᓇᐃᕐᓯᒋᐊᕈᑎᒋᓯᒪᓗᐊᖅᑐᒍ ᔮᓐᓄᐊᓕ 18, 2019ᒥ, ᑎᑎᖅᑲᓕᐊᒥᓂᖓ “... 
ᑖᓐᓇ [ᐊᑑᑎᕙᓪᓕᐊᔪᑦ] ᒥᔅᓵᓄᑦ ᑎᑎᖅᑲᐃᑦ ᐱᓯᒪᒋᐊᑐᙱᓐᓂᕋᖅᑐᒋᑦ ᐅᕝᕙᓘᓐᓃᑦ ᓈᒻᒪᖏᒻᒪᑕ 
ᐸᕐᓇᐃᔨᓄᑦ ᐅᕝᕙᓘᓐᓃᑦ ᐊᑎᓕᐅᕐᓯᒪᔪᓄᑦ ᐃᓱᒪᒋᔭᐅᒋᐊᖅᑲᑦ ᐱᔾᔪᑎᒋᓪᓗᒋᑦ ᑐᓂᔭᐅᓂᖏᑦ ᐋᖅᑭᒋᐊᕈᑏᑦ 
ᓈᓴᐅᑎᓖᑦ 1”. ᑖᓐᓇ ᐱᔾᔪᑕᐅᔪᖅ ᐃᓱᒫᓗᓇᖅᑐᖅ ᐱᔾᔪᑎᒋᓪᓗᒋᑦ ᐅᖃᐅᓯᖅᑕᓪᓗᐊᑕᖏᑦ ᕿᑭᖅᑖᓘᑉ 
ᐅᐊᓐᓇᖓᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑏᑦ. ᑐᔅᓯᕋᐅᑏᑦ ᐋᖅᑭᒋᐊᕈᒻᒥᑦ ᓯᕗᓪᓕᕐᒥ ᐃᓱᒪᒋᔭᐅᒋᐊᕐᓯᒪᔪᑦ 
2012ᒥ ᐃᓚᖃᓚᐅᕐᓯᒪᙱᒻᒪᑕ ᐅᐊᓐᓇᖓᓂ ᐊᖅᑯᑎᑯᑖᔅᓴᒥᒃ, ᐊᒻᒪᓗ ᒫᓐᓇ ᐹᕕᓐᓛᓐᑯᑦ ᐋᖅᑭᓯᒪᔾᔪᑎᖓᑦ 
ᐃᒪᐃᓕᖓᔪᕐᔫᔮᕐᖓᑦ ᐋᖅᑭᒋᐊᕈᑎᓂᑦ ᓯᕗᓪᓕᕐᓂᑦ ᐃᓱᒪᒋᔭᐅᒋᐊᒃᑲᓐᓂᕆᐊᖃᕐᖓᑦ 2019ᒥ ᐊᑐᙱᓪᓗᑎᒃ 
ᐊᑐᕆᐊᖃᖅᑕᖏᓐᓂ ᕿᑭᖅᑖᓘᑉ ᐅᐊᓐᓇᖓᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓃᑦᑐᓂᑦ ᑐᓂᓯᓗᑎᒃ 
ᒫᓐᓇᓕᓴᕐᓂᑦ ᑎᑎᖅᑲᓂᑦ, ᐱᒻᒪᕆᐊᓗᓐᓂᑦ ᓄᑖᓂᑦ ᑎᑎᖅᑲᖅᑕᕋᓗᐊᖅᑎᓪᓗᒍ ᐅᐊᓐᓇᖓᓂ ᐊᖅᑯᑎᑯᑖᔅᓴᖅ 
ᐱᖃᓯᐅᔾᔭᐅᓯᒪᙱᒻᒪᑦ ᑐᓂᓯᒪᔭᖏᓐᓂᑦ. ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒥᑦ ᑕᑯᓐᓈᖅᑐᒍ, 
ᐊᑑᑎᓂᕆᓂᐊᖅᑕᖏᑦ ᐅᐊᓐᓇᖓᓂ ᐊᖅᑯᑎᑯᑖᔅᓴᐅᑉ ᐅᕝᕙᓘᓐᓃᑦ ᓂᒋᐊᓂ ᐊᖅᑯᑎᑯᑖᔅᓴᐅᑉ ᐊᔾᔨᒋᙱᒻᒪᒋᑦ 
ᐊᒻᒪᓗ ᒥᑭᓂᕐᓴᐅᒻᒪᑕ ᐊᑑᑎᓂᐊᖅᑐᓂᑦ ᐅᐊᓐᓇᖓᓂ ᐊᖅᑯᑎᑯᑖᔅᓴᐅᑉ ᐊᒻᒪᓗ ᓂᒋᐊᓂ ᐊᖅᑯᑎᑯᑖᔅᓴᐅᑉ 
ᐃᓱᒪᒋᔭᐅᒋᐊᖅᑎᓪᓗᒋᒃ ᑕᒪᕐᒥᒃ.    
 
ᐸᕐᓇᐃᔩᑦ ᕿᒥᕐᕈᔭᕆᐊᖃᕐᖓᑕ ᐊᑑᑎᕙᓪᓕᐊᓂᐊᖅᑐᓂᑦ. ᐊᑑᑎᕙᓪᓕᐊᓂᐊᖅᑐᑦ ᐊᔾᔨᒋᙱᒻᒪᒋᑦ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐃᓂᐅᑉ ᐊᒻᒪᓗ ᐊᑑᑎᓂᖃᕐᓂᐊᖅᑐᓂᑦ ᖃᐅᔨᓴᕐᓂᐅᑉ. ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒥᑦ 
ᑕᑯᓐᓈᖅᑐᒍ, ᐊᑑᑎᕙᓪᓕᐊᓂᐊᖅᑐᑦ ᐊᑐᖅᑕᐅᔭᕆᐊᓖᑦ ᖃᐅᔨᓴᕈᑕᐅᓗᑎᒃ ᐋᖅᑭᒋᐊᖅᑕᐅᒍᒪᔪᑦ 
ᑐᔅᓯᕋᐅᑕᐅᔪᑦ ᐋᖅᑭᑦᑕᐅᓯᒪᒍᓐᓇᕐᒪᖔᖅ ᐊᑐᖅᑎᑦᑎᓗᑎᒃ ᐊᑐᕆᐊᖃᖅᑕᓕᒫᖏᓐᓂᒃ ᐱᔾᔪᑎᖏᓐᓂᒃ 
ᐊᑐᕆᐊᖃᖅᑕᖏᓐᓂᓪᓗ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓃᑦᑐᓂᑦ. ᐊᑑᑎᓂᖃᕐᓂᐊᖅᑐᓂᑦ ᖃᐅᔨᓴᕐᓂᕐᒥ 
ᑕᑯᓐᓈᖅᑐᒍ, ᐊᑑᑎᕙᓪᓕᐊᔪᑦ ᐱᔾᔪᑎᖃᕐᖓᑕᓕ ᑭᓪᓕᓯᓂᐊᕈᑕᐅᓪᓚᑦᑖᕋᔭᖅᑐᓂᑦ ᐱᓕᕆᐊᕐᒨᖓᔪᓂᑦ 
ᐊᑑᑎᕙᓪᓕᐊᓂᐊᖅᑐᓂᑦ, ᐸᓚᕐᔫᒥᑎᑕᐅᒋᐊᕈᓐᓇᓂᐊᕐᒪᖔᑕ, ᐊᒻᒪᓗ ᐄᖑᑉᐸᑦ, ᖃᓄᐃᑦᑐᓂᒃ 
ᑭᓪᓕᖃᕆᐊᖃᕐᓂᐊᖅᑲᑦ ᒪᓕᒐᔅᓴᖃᕆᐊᖃᕐᓂᐊᖃᓪᓗ.. 
 

II. ᐃᓄᓕᒫᓂᑦ ᓈᓚᓐᓂᖅ 
 
ᕿᑭᖅᑖᓘᑉ ᐅᐊᓐᓇᖓᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑏᑦ ᐊᑐᕐᖓᑕ, ᐊᒻᒪᓗ 
ᐋᖅᑭᒋᐊᖅᑕᐅᔭᕆᐊᖃᕐᓂᖓᕐᕐᖓᑕ ᑖᒃᑯᐊ ᐸᕐᓇᐅᑏᑦ ᐊᑐᕐᓯᒪᓂᐊᕐᖓᑕ ᐊᑐᕆᐊᖃᓪᓚᕆᑦᑕᖏᓐᓂᒃ. 
ᕿᑭᖅᑖᓘᑉ ᐅᐊᓐᓇᖓᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑏᑦ ᐃᓄᓕᒫᓄᑦ ᕿᒥᕐᕈᔭᐅᔭᕆᐊᖃᕐᖓᑕ 
ᐊᑐᓕᖁᔨᔾᔪᑎᓕᐅᖅᑐᖃᓚᐅᙱᓐᓂᖓᓂ ᐋᖅᑭᒋᐊᖅᑕᐅᒍᓯᒪᔪᓄᑦ.  
 

“3.5.12 ᐸᕐᓇᐃᔩᑦ… ᐃᓄᓕᒫᓄᑦ ᓴᖅᑭᔮᖅᑐᒥᒃ ᕿᒥᕐᕈᔪᔅᓴᐅᕗᑦ ᐊᖅᑯᑎᓕᐊᖑᒍᒪᔪᒥᑦ 
ᑐᑭᓯᓂᐊᕐᖓᑕ ᑐᔅᓯᕋᐅᑕᐅᓯᒪᔪᖅ ᓈᒻᒪᓈᕐᓯᒪᑦᑎᐊᕋᓗᐊᕐᒪᖔᖅ ᐊᑐᐊᒐᓕᐊᖑᓯᒪᔪᓄᑦ 
ᐅᐃᒍᖏᓐᓃᑦᑐᓄᑦ J ᐊᒻᒪᓗ K. ᑐᑭᓯᔭᐅᑐᐊᖅᑲᑦ ᑐᔅᓯᕋᐅᑎᖓᑦ ᓈᒻᒪᓈᕐᓯᒪᒋᐊᔅᓴᖓᓂᒃ 
ᐊᑐᐊᒐᖏᓐᓄᑦ, ᐸᕐᓇᐃᔩᑦ ᕿᓄᕕᖃᕈᓐᓇᕐᖓᑕ ᒥᓂᔅᑕᓄᑦ ᐋᖅᑭᒋᐊᕐᓯᖁᓗᒋᑦ ᐸ4ᕐᓇᐅᑎᓂᑦ 
ᐱᖃᓯᐅᔾᔨᓯᒪᖁᓗᒋᑦ ᓄᑖᕐᒥᒃ ᐃᖏᕐᕋᖃᑦᑕᖅᑐᓄᑦ ᐊᖅᑯᑎᔅᓴᒥᒃ.” (ᓇᓗᓇᐃᕆᐊᒃᑲᓂᕐᓯᒪᓪᓗᒍ) 

 
ᓄᓇᕗᒥ ᐸᕐᓇᐃᔩᑦ ᑐᔅᓯᕋᐅᑎᖓᑦ ᐅᓪᓗᖓ ᑎᑎᕋᖅᑕᐅᕕᒥᓂᖓ ᒫᑦᓯ 22, 2019, ᖃᐅᔨᓇᓱᐊᕈᑎᖃᕐᓯᒪᔪᖅ 
“ᐃᓱᒫᓘᑕᐅᔪᓂᑦ, ᐅᖃᐅᓯᔅᓴᓂᑦ ᐊᒻᒪᓗ/ᐅᕝᕙᓘᓐᓃᑦ ᐃᑲᔪᕐᓯᕆᐊᕈᑎᓂᑦ ᐋᖅᑭᒋᐊᖅᑕᐅᒍᒪᓯᒪᔪᓄᑦ”. 

ᕿᑭᖅᑕᓂᒃᑯᑦ ᑐᑭᓯᓯᒪᙱᑦᑐᑦ ᑕᒪᓐᓇ ᐱᓕᕆᐊᖅ ᓈᒻᒪᓈᕐᓯᒪᑎᑦᑎᒋᐊᕐᓯᒪᒻᒪᖔᖅ “ᐃᓄᓕᒫᓄᑦ ᓴᖅᑭᔮᖅᑐᒥᒃ 
ᕿᒥᕐᕈᔭᕆᐊᖃᕐᓂᖏᓐᓂᒃ” ᕿᑭᖅᑖᓘᑉ ᐅᐊᓐᓇᖓᓂ ᓄᓇᒥᒃ ᐊᑐᕐᓂᕐᒧᑦ ᐸ5ᕐᓇᐅᑏᑦ ᒪᓕᑦᑐᒋᑦ, 
ᐱᓗᐊᖅᑐᒥᑦ ᑖᓐᓇ ᐱᔾᔪᑕᐅᓂᖓ ᐃᓄᓕᒫᓂᑦ ᓈᓚᓐᓂᖃᕐᓂᖅ ᐊᐱᖅᑯᑕᐅᓯᒪᑎᓪᓗᒍ ᐅᕙᑦᑎᓐᓄᑦ 
ᐸᕐᓇᐃᔨᒃᑯᓐᓂᑦ. ᒫᓐᓇ ᐅᖃᐅᓯᔅᓴᕆᔭᕗᑦ ᓈᒻᒪᓈᕐᓯᒪᑎᑦᑎᒍᑕᐅᒋᐊᕋᓱᑉᐸᑕ ᐃᓄᓕᒫᓄᑦ ᓴᖅᑭᔮᖅᑐᒥᒃ 
ᕿᒥᕐᕈᓂᕐᒥᒃ ᐱᒋᐊᖅᑎᑎᒃᑲᓂᕐᓂᖏᓐᓂᒃ ᑐᔅᓯᕋᐅᑕᐅᓯᒪᔪᒥᒃ, ᓈᒻᒪᑦᑑᔮᖅᑐᖅ ᑎᒍᒥᐊᖅᑎᐅᖃᑕᐅᔪᑦ 
ᑐᑭᓯᓇᖅᑐᒥᒃ ᖃᐅᔨᒃᑲᖅᑕᐅᓯᒪᑦᑎᐊᕆᐊᖃᕐᓂᖏᓐᓂᒃ ᑕᒪᑐᒪ ᒥᔅᓵᓄᑦ. ᐱᓕᕆᔾᔪᓯᖅᑎᒍᑦ 
ᓈᒻᒪᑦᑐᓕᒋᐊᖃᖅᑎᓪᓗᒋᑦ, ᕿᑭᖅᑕᓂᒃᑯᑦ ᓂᕆᐅᑦᑐᑦ ᑕᒪᓐᓇ ᐱᓕᕆᓂᐅᔪᖅ ᐱᒋᐊᖅᑎᑕᐅᓯᒪᔪᖅ 
ᐸ5ᓇᐃᔨᒃᑯᓐᓂᑦ ᑎᑎᖅᑲᑎᒍᑦ ᑎᑎᕋᖅᑕᐅᓯᒪᓪᓗᑎᒃ ᒫᑦᓯ 22, 2019ᒥ, 
ᓈᒻᒪᓈᕐᓯᒪᑎᑦᑎᒐᓱᑐᐃᓐᓇᖏᒃᑲᓗᐊᕐᒪᖔᑕ ᐃᓄᓕᒫᓄᑦ ᓴᖅᑭᔮᖅᑐᒥᒃ ᕿᒥᕐᕈᔭᕆᐊᖃᕐᓂᖏᓐᓂᒃ ᕿᑭᖅᑖᓘᑉ 
ᐅᐊᓐᓇᖓᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑏᑦ ᒪᓕᑦᑐᒋᑦ.  ᐄᖑᑉᐸᑦ, ᑐᓂᔭᐅᓯᒪᔪᑦ ᐹᕕᓐᓛᓐᑯᓐᓂᑦ ᑭᐅᓪᓗᑎᒃ 
ᐸᕐᓇᐃᔨᒃᑯᓐᓄᑦ ᓯᑎᐱᕆ 28, 2018ᒥ, ᑎᑎᕋᖅᑕᒥᓂᖓᓐᓄᑦ ᐱᖃᓯᐅᔾᔨᓯᒪᙱᒻᒪᑕ ᓇᐃᓈᕐᓯᒪᔪᓂᑦ 
ᐋᖅᑭᒋᐊᖅᑕᐅᒍᒪᓯᒪᔪᓂᑦ ᐅᕝᕙᓘᓐᓃᑦ ᐊᓯᖏᓐᓂᑦ ᑎᑎᖅᑲᕐᓂᑦ ᐱᓪᓗᐊᑕᐅᔪᓂᑦ ᐃᓄᒃᑎᑑᖓᔪᓂᑦ. 
ᔮᓐᓄᐊᓕ 18, 2019ᒥ, ᐹᕕᓐᓛᓐᑯᑦ ᑐᓂᓚᐅᕐᓯᒪᔭᖏᑦ 2000 ᐅᖓᑖᓂᒻᒪᑕ ᒪᑉᐱᒐᖏᑦ. 
ᑐᑭᓯᒋᐊᕐᕕᖃᕐᓯᒪᔭᕆᐊᖃᕐᓂᖏᑦ ᑕᐃᒪᐃᑦᑑᑎᓪᓗᒋᑦ ᐊᒥᓱᐊᖅᑎᕐᓗᑎᒃ ᐱᕕᖃᖅᑎᑕᐅᒋᐊᖃᕐᓯᒪᒐᔭᕐᖓᑕ 
ᐃᓄᐃᑦ ᐃᓚᒋᔭᐅᓂᕐᒧᑦ ᒫᓐᓇ ᐋᖅᑭᓯᒪᓂᖏᑕ ᓴᓂᐊᓂ, ᐃᓚᒋᔭᐅᓪᓗᑎᒃ ᑎᑎᖅᑲᐃᑦ ᑕᑯᔭᔅᓴᕈᖅᑎᑕᐅᓗᑎᒃ 
ᐃᓄᒃᑎᑑᖓᓗᒋᑦ.  
 
ᐊᒻᒪᓗ ᓱᓕ, ᐹᕕᓐᓛᓐᑯᑦ ᑐᑭᓯᑎᑦᑎᒋᐊᕐᓯᒪᙱᑦᑐᑦ ᓇᓕᑐᐃᓐᓇᖏᑕ ᑕᐃᔅᓱᒪᓂᐃᑦ ᑎᑎᖅᑲᐃᑦ ᒥᔅᓵᓄᑦ 
ᑐᓂᔭᐅᓯᒪᔪᓂᑦ ᐋᖅᑭᒋᐊᖅᑕᐅᒍᒪᓯᒪᔪᓂᑦ. ᐊᐃᕙᒍᑎᒋᔭᔅᓴᐅᕗᑦ ᐸᕐᓇᐃᔩᑦ ᐃᓚᒋᔭᐅᙱᑦᑐᓂᑦ / 
ᐃᓚᒋᔭᒥᓂᕐᓂᑦ ᕿᒥᕐᕈᓯᒪᓂᖏᓐᓂᒃ ᐃᓚᒋᔭᐅᓪᓗᑎᒃ ᑲᑐᔾᔨᓪᓗᑎᒃ ᕿᒥᕐᕈᓯᒪᓂᖏᓐᓄᑦ 2012ᒥ ᓱᓕ 
ᓈᒻᒪᒃᑲᔭᕐᖓᑕ ᐊᑐᕆᐊᖃᕐᓯᒪᔭᖏᓐᓂᑦ ᒪᓕᑦᑐᑎᒃ ᐅᐃᒍᖏᓐᓂᑦ J ᐊᒻᒪᓗ K ᐃᓱᒪᒋᓪᓗᒍ ᐅᔭᕋᓐᓂᐊᕐᕕᒻᒥᑦ 
ᐊᐅᓚᓂᓕᑦᑕᖃᕐᖓᑦ ᓄᓘᔮᓂᑦ. ᓈᒻᒪᑦᑑᔮᖅᑐᖅ ᑐᔅᓯᕋᐅᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᑦ 
ᐋᖅᑭᒋᐊᕐᓯᒍᒪᓂᕐᒧᑦ  ᑎᑎᕋᕐᓯᒪᔪᖅᑕᖃᕆᐊᖃᕐᖓᑕ ᐱᔾᔪᑎᓕᓐᓂᑦ ᖃᓄᐃᓕᖓᓪᓚᑦᑖᕐᓂᖏᓐᓂᒃ 
ᑐᔅᓯᕋᐅᑕᐅᓯᒪᔪᑦ ᓄᓇᒥᒃ ᐊᑐᕐᓂᕐᒧᑦ, ᐊᒻᒪᓗᑦᑕᐅᖅ ᐊᑐᕐᓂᖏᓐᓂᒃ ᓂᕆᐅᒋᔭᐅᔪᓂᑦ ᐸᕐᓇᑕᐅᓯᒪᔪᓂᑦ, 
ᑐᙵᕕᖃᑐᐃᓐᓇᙱᖔᕐᓗᑎᒃ ᑐᓂᔭᐅᓯᒪᔪᓂᑦ ᓯᕗᕐᖓᒍᑦ ᐊᑐᓚᐅᙱᒻᒪᕆᑦᑎᓪᓗᒋᑦ ᒫᓐᓇ ᐊᑐᖅᑕᖓᓐᓂᒃ 
ᐊᒻᒪᓗ ᑐᙵᕕᖃᖔᕐᓗᑎᒃ ᖃᐅᔨᓴᕈᑕᐅᓯᒪᙱᑦᑐᓂᑦ ᑲᖐᒋᔭᐅᔪᓂᑦ.  
 
ᑭᖑᓪᓕᕐᐹᒥᑦ ᓄᓇᓖᑦ ᐊᑑᑎᕕᐅᓗᐊᖅᑐᑦ ᐋᖅᑭᒋᐊᖅᑕᐅᒍᒪᓯᒪᔪᓄᑦ, ᐱᓗᐊᖅᑐᒥᑦ ᐃᒡᓗᓕᐅᒻᒥᑦ 
ᓴᓂᕋᔭᒻᒥᐅᓪᓗ, ᐃᓚᒋᔭᐅᔪᔪᑦ ᑕᒪᑐᒥᖓ ᐱᔾᔪᑎᖃᖅᑎᓪᓗᒋᑦ ᐱᖓᓲᔪᖅᑑᓗᐊᓕᖅᑐᑦ ᐊᕐᕌᒍᑦ ᐊᓂᒍᖅᑐᑦ 
ᑕᐃᔅᓱᒪᓂ. ᑕᐃᔅᓱᒪᓂ, ᐅᐊᓐᓇᖓᓂ ᐊᖅᑯᑎᑯᑖᔅᓴᒥᒃ ᑐᔅᓯᕋᐅᑎᑕᖃᓚᐅᕐᓯᒪᑎ5ᑐᖅ. ᐃᓱᒪᒋᓪᓗᒋᑦ 
ᐅᐊᓐᓇᖓᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᑦ ᐸᕐᓇᐃᓂᖅ ᐃᒃᐱᑭᑦᑐᕐᔪᐊᕐᒧᑦ, ᑐᔅᓯᕋᐅᑕᐅᓯᒪᔪᑦ 
ᐋᖅᑭᒋᐊᖅᑕᐅᒍᒪᓪᓗᑎᒃ ᐊᔾᔨᒌᙱᑐᒡᒍᑎᓄᑦ−ᐊᑐᖅᑕᐅᖃᑦᑕᕋ5ᔭᖓᑦ ᐊᖅᑯᑎᔅᓴᖅ ᕿᑭᖅᑖᓗᒃᑰᖓᓪᓗᓂ. 
ᑐᑭᓯᓇᙱᒻᒪᑦ ᒫᓐᓇ ᖃᓄᖅ ᐃᓄᐃᑦ ᐅᖃᐅᓯᔅᓴᖃᕐᒪᖔᑕ ᐃᒫᓂ ᐃᖏᕐᕋᖃᑦᑕᖅᑐᓕᕆᓂᕐᒧᑦ 
ᐱᓕᕆᐊᖑᒍᒪᔪᓂᑦ. ᑖᓐᓇ ᐃᓚᒋᔭᐅᓪᓚᑦᑖᖏᒃᑲᓗᐊᖅᑎᓪᓗᒍ ᓱᓕ ᐋᖅᑭᒋᐊᖅᑕᐅᒍᒪᓯᒪᔪᓄᑦ, 
ᐋᖅᑭᒋᐊᖅᑕᐅᒍᒪᓯᒪᔪᑦ ᐅᖁᒪᐃᓪᓕᐅᑎᑦᑎᙳᓱᓴᒻᒪᑦ ᓯᕗᓂᔅᓴᑎᓐᓂ ᐃᓄᓐᓄᑦ ᑐᑭᑖᕈᑎᖃᕈᓐᓇᓂᕐᒥᒃ 
ᓄᓇᐅᑉ ᒥᔅᓵᓄᑦ (ᐅᕝᕙᓘᓐᓃᑦ ᐃᒪᐅᑉ ᒥᔅᓵᓄᑦ) ᐊᑐᕐᓂᕐᒧᑦ ᐸᕐᓇᐃᓂᕐᒧᑦ ᑖᓐᓇ ᐱᔾᔪᑎᒋᓪᓗᒍ. ᑖᒃᑯᐊ 
ᐋᖅᑭᒋᐊᖅᑕᐅᒍᒪᓯᒪᔪᑦ ᐱᒻᒪᕆᐅᓂᖃᓪᓚᕆᒻᒪᑕ ᐃᓄᓐᓄᑦ ᑕᐃᒫᒃ ᐱᕕᖃᖅᑎᑕᐅᔭᕆᐊᖃᖅᑯᑦ 
ᐃᓚᒋᔭᐅᑎᑕᐅᓗᑎᒃ ᐃᓄᓕᒫᓄᑦ ᓴᖅᑭᔮᖅᑐᒥᒃ ᕿᒥᕐᕈᓂᖏᓐᓂᒃ ᐋᖅᑭᒋᐊᖅᑕᐅᒍᒪᓯᒪᔪᓂᑦ. ᑖᓐᓇ 
ᐱᖃᓯᐅᔾᔨᔪᖅ ᓇᔫᑎᓗᑎᒃ ᐃᓚᒋᔭᐅᓗᑎᒃ.  
 
ᓈᒻᒪᒃᑲᔭᖅᑐᖃᐃ ᐃᓱᒪᒋᔭᐅᒋᐊᕈᓐᓇᖅᑲᑦ ᑲᑎᒪᓪᓚᑦᑖᖏᒃᑲᓗᐊᕐᓗᑎᒃ ᐃᓄᓕᒫᓂᑦ ᑲᑎᒪᑎᑦᑎᑉᐸᑕ ᐃᒡᓗᓕᒻᒥ 
ᓴᓂᕋᔭᒻᒥᓘᓐᓃᑦ, ᐸᕐᓇᐃᔩᑦ ᑕᐃᒪᐃᓚᐅᕐᓯᒪᒻᒪᑕ ᐋᖅᑭᒋᐊᕈᒻᒥ ᐱᖓᔪᐊᓂᑦ ᒥᑦᑎᒪᑕᓕᒻᒥ, ᑕᐃᒫᒃ 

ᖃᐅᔨᒪᑦᑎᐊᓂᐊᕐᖓᑕ ᓄᓇᓖᑦ ᐱᕕᖃᖅᑎᑕᐅᑦᑎᐊᕐᓂᖏᓐᓂᒃ ᐃᓚᒋᔭᐅᓂᕐᒧᑦ ᐊᒻᒪᓗ ᐃᓱᒪᒋᔭᖏᓐᓂᒃ 
ᐅᖃᐅᓯᖃᕐᓂᕐᒧᑦ ᐸᕐᓇᐃᔨᒃᑯᓐᓄᑦ ᓄᓇᒥᒃ ᐊᑐᕐᓂᕐᒧᑦ ᐸ6ᕐᓇᐃᓂᕐᒧᑦ ᓄᓇᖓᓐᓂ. ᕿᑭᖅᑕᓂᒃᑯᑦ ᐅᔾᔨᕈᓱᑦᑐᑦ 
ᐃᓄᓕᒫᓂᑦ ᓈᓚᓐᓂᖃᕐᓂᖅ ᐊᒥᓱᕐᔪᐊᕌᓗᓐᓂᑦ ᑮᓇᐅᔭᓂᑦ ᐊᑭᓕᐅᑕᐅᓯᒪᒋᐊᖃᕋᔭᕐᖓᑦ ᐸᕐᓇᐃᔨᒃᑯᓐᓄᑦ, 
ᑕᐃᒫᓪᓗ ᓂᕆᐅᑉᐳᒍᑦ ᐋᖅᑭᓯᒪᔾᔪᑎᒋᔭᕗᑦ ᑲᑎᒪᓪᓚᑦᑖᖏᒃᑲᓗᐊᕐᓗᑎᒃ ᐃᓄᓕᒫᓂᑦ ᑲᑎᒪᑎᑦᑎᖁᓪᓗᒋᑦ 
ᓇᓪᓕᐊᓐᓂᑐᐃᓐᓇᖅ ᒪᕐᕉᓐᓂᒃ ᐊᑑᑎᕕᐅᓗᐊᖅᑑᓐᓂᒃ ᓄᓇᓕᓐᓂᑦ, ᑭᒡᒐᑐᖅᑕᐅᓗᑎᒃ ᐊᐃᑉᐸᖏᓐᓂᑦ 
ᐊᑑᑎᕕᐅᔪᓂᑦ ᓄᓇᓕᓐᓃᙶᖅᑐᓂᑦ, ᑖᓐᓇ ᐊᑐᖅᑕᐅᖔᕈᓐᓇᕐᒥᔫᒐᓗᐊᖅ ᐃᓱᒪᒋᔭᐅᒋᐊᕆᐊᓕᒃ.  
 
ᐊᐱᖅᑯᑎᔅᓴᖃᕈᕕᑦ ᑖᓐᓇ ᑎᑎᖅᑲᖅ ᐱᔾᔪᑎᒋᓪᓗᒍ, ᐊᑏ ᑐᕌᖅᑎᖃᑦᑕᓂᐊᖅᑲᑎᑦ ᔨᐅᕆᑦ ᐋᑎᓐHᐊᕝᒧᑦ, 
ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔨᒃᑯᓐᓂᑦ (jottenhof@qia.ca). 
 
ᑎᑎᕋᖅᑐᖅ, 
 

 
ᔨᐅᕆᒪᐃᔭ ᒍᕉᕝᔅ 
ᓯᕗᓕᖅᑎ ᐃᖅᑲᓇᐃᔭᖅᑎᓄᑦ  
 
 
ᓇᓕᖅᑲᑖᖅᑐᑦ:   ᑭᓕᒃᕙᒃ ᖃᑉᓗᓈ, ᐊᐅᓚᑦᑎᔨᒻᒪᕆᒃ, ᓄᓇᕗᑦ ᑐᙵᕕᒃᑯᓐᓂᑦ 
  ᔨᒥ ᓅᕗᓪ, ᓄᑲᖅᑎᖅ, ᒥᓂᔅᑕᐅᑉ ᑐᖏᓕᐊ, ᓄᓇᕗᑦ ᒐᕙᒪᒃᑯᖏᓐᓂ ᐊᕙᑎᓕᕆᔨᒃᑯᓐᓂᑦ 
  ᕘᓂ ᒪᒃᐊᐃᓴᒃ, ᒥᓂᔅᑕᐅᑉ ᑐᖏᓕᐊ, ᓄᓇᕗᑦ ᒐᕙᒪᒃᑯᖏᓐᓂᑦ ᐱᕙᓪᓕᐊᔪᓕᕆᔨᒃᑯᓐᓂᑦ 
ᐃᖏᕐᕋᖃᑦᑕᖅᑐᓕᕆᔨᒃᑯᓂᓪᓗ 
  ᑖᓂᐅ ᐅᐊᑦᓴᓐ, ᒥᓂᔅᑕᐅᑉ ᑐᖏᓕᐊ, ᓄᓇᖃᖅᑐᑐᖃᓕᕆᔨᒃᑯᓐᓂ ᐃᓄᓕᕆᔨᑐᖃᒃᑯᓂᓪᓗ 
  ᒍᕌᓐᑦᔅ ᒐᑖᑦ, ᐊᖏᔪᖅᑳᑉ ᑐᖏᓕᐊ, ᐹᕕᓐᓛᓐᑯᓐᓂᑦ 
  ᓯᓕᔅᑏᓅ ᐅᔭᕋᒃ, ᒪᐃᔭ ᐃᒡᓗᓕᖕᒥᑦ 
  ᔭᐃᐱᑎ ᐊᐅᓪᓚᕿᐊᖅ, ᒪᐃᔭ ᓴᓂᕋᔭᖕᒥᑦ 
  ᔫᓱᐊ ᑲᑦᓴᒃ, ᒪᐃᔭ ᒥᑦᑎᒪᑕᓕᒻᒥᑦ 
  ᔮᓂ ᒪᓚᐃᔭ ᑯᑉᓗ, ᕿᑭᖅᑕᓂᒃᑯᓐᓂᑦ ᑲᑎᒪᔨ, ᐃᒡᓗᓕᖕᒥᑦ 
  ᐊᐃᕝᕙᓚHᐊ ᖃᒪᓂᖅ, ᕿᑭᖅᑕᓂᒃᑯᓐᓂᑦ ᑲᑎᒪᔨ, ᓴᓂᕋᔭᖕᒥᑦ 
  ᓵᓕ ᐃᓄᐊᕋᖅ, ᕿᑭᖅᑕᓂᒃᑯᓐᓂᑦ ᑲᑎᒪᔨ, ᒥᑦᑎᒪᑕᓕᖕᒥᑦ  

